
Sondaketak 
TXILLARDEGI / Hizkuntzalari eta idazlea 

PNV-ak bere kanpainari 
eusten dio. Irakurleak ongi 
ezagutzen dituen saldukeriak 
burutu ondoren, are aurre-
rago joatea erabaki du. 

«Reforma Laboral» izeneko 
lege ultra-eskuindarrari bere 
baietza eman dio: euskal lan-
gileriak pairatzen duen zapal-
keta ikaragarria areagotzeko, erabat kutsu fa-
zista duen lan-legeria berria txalotu eta onartu 
du. Halaz ere, langile batzuek beren botoa 
emango diote berriro hurrengo hauteskun-
deetan. Zozoen kopurua emendatu nahiz, 
antza. 

PNV-ak, bestalde, ez du inolaz ere, ustelke-
riaren arazoan, ikerketa-talderik sortzea nahi. 
Eta zozoak ez direnek ongi dakite zergatik: 
PNVak ere bere ustel-piloa daukalako. 

Mementurik larrienean, lotsarik batere gabe 
joan da Madrilera, Roldan eta Rubioren lagunei 
bere konfiantza-botoa eskaintzera; PNVa, 
behin eta berriz, espainiar Estatuaren habe eta 
sostengu nagusi bihurtuz. 

Halaz ere, «la Secretaría de Presidencia» de-
lakoak, joan den apirilean burututako inkes-
taren berri eman du. Eta inkesta horretan, hau 
agertzen dela esan dute Lakuakoek: 
1) Abstentzioa (ustelkeriaren erronda hasi au-
rretik ere) %40tik gorakoa izango dela. Gure 
herriaren erdiak inguru ez du ezertan sinesten, 
eta paso egiten du. 
2) Boto abertzalea, behera berriro: % 16,3 
Araban, % 19,8 Bizkaian, eta % 39,1 Gipuz-
koan. Horra hor PNVak daraman politikak 
nora garamatzan: espainolismoa azkartzera. 
3) PNVa partidu karka-espainolista izanik, nor-
mala da gorantza joatea. Espainolismoarekin 
batera doa. 

Atucha «führer»txoa pozez ezin sosegaturik 
dabil batera eta bestera. 

Noski! 


